
INSON RESURSLARINI 
O‘RGANISHNING ASOSIY 
YONDASHUVLARI: MOHIYAT-
TA’RIFIY TAHLIL

Bakırov Qobiljon Mamatyusupovich
Namangan davlat universiteti mustaqil tadqiqotchisi
qobak0704@gmail.com 

Annotatsiya: Ushbu maqolada raqamli iqtisodiyot davrida inson kapitalidan foydalanish yondashuvlarini ishlab chiqish 
hamda balanslashgan modellarni takomillashtirish orqali inson kapitalidan foydalanishga oid umumiy modellar ishlab 
chiqilgan.

Kalit soʻzlar: inson kapitali, axborot-kommunikatsiya texnologiyalari, kompleks yondashuv, “personal”, “kadr”, “inson 
resursi”, “inson kapitali”, balanslashgan yondashuv, inson kapitalidan foydalanish modellari, Human Capital Revenue 
Index, Human Capital Cost Index, Human Capital Profit Index.
Abstract: This article develops comprehensive models for human capital utilization by formulating new approaches 
applicable in the digital economy and by refining balanced frameworks for managing human capital more effectively.

Key words: human capital, information and communication technologies, integrated approach, "personnel", "staff", 
"human resources", "human capital", balanced approach, models of human capital use, Human Capital Revenue Index, 
Human Capital Cost Index, Human Capital Profit Index.
Аннотация: В статье разработаны обобщённые модели использования человеческого капитала посредством 
формирования подходов к его применению в условиях цифровой экономики и совершенствования 
сбалансированных моделей управления человеческими ресурсами.

Ключевые слова: человеческий капитал, информационно-коммуникационные технологии, комплексный подход, 
"персонал", "кадры", "человеческие ресурсы", "человеческий капитал", сбалансированный подход, модели 
использования человеческого капитала, Human Capital Revenue Index, Human Capital Cost Index, Human Capital 
Profit Index.

K I R I S H
XXI asrda axborot-kommunikatsiya texnologiyalarining jadal rivojlanishi natijasida global iqtisodiyot 

darajasida hamda alohida xo‘jalik subyektlari miqyosida yuqori iqtisodiy o‘sish sur’atlariga erishildi. Zamonaviy 
tadqiqotlarda xizmat ko‘rsatish subyektlarida inson kapitalidan foydalanish masalalariga alohida e’tibor 
qaratilmoqda.

Inson kapitalidan foydalanishda kompleks yondashuv orqali yuqori sifatli inson kapitaliga talab ortib 
borayotganini kuzatish mumkin. Tadqiqotlardan ko‘rinib turibdiki, har doim yo‘naltirilgan noan’anaviy bilimlar, 
yangi namuna va rivojlanish tendensiyalarini aniqlash, yuzaga keladigan hodisa va jarayonlar, ularning o‘zaro 
munosabatlarini belgilash hamda omillar ta’sirini baholash orqali rivojlanish bosqichlariga o‘tiladi.

Kelajakda inson resurslaridan samarali foydalanish dolzarb vazifaga aylanadi. Bu esa mehnat unumdorligini 
oshiruvchi kapital orqali iqtisodiy faoliyatni faollashtirish, mavjud resurslarni jalb etgan holda kadrlar salohiyatini 
rivojlantirishni talab qiladi. Inson kapitalidan foydalanish va uni rivojlantirishga doir ilmiy tadqiqotlar tahlil 
qilinganda, inson kapitaliga ta’sir etuvchi omillar, ularning samarali ishlatilishi bo‘yicha tavsiyalar hamda tegishli 
nazariyalarni chuqur o‘rganish orqali inson kapitalini innovatsion rivojlantirish maqsad qilingan.

Bugungi kunda inson kapitalini o‘rganishga yo‘naltirilgan iqtisodiy nazariyalarni yanada chuqurroq tahlil 
qilish, inson kapitaliga oid yangi yondashuvlar va amaliy tavsiyalar ishlab chiqishga xizmat qiladi. Ko‘plab 

tadqiqotlarda korxonalarda inson kapitalini o‘rganish jarayoni ularni toifalarga ajratish orqali belgilangan. 
Natijada bir vazifani bir nechta personal xodimlar tomonidan takror bajarilishi inson kapitalidan samarali 
foydalanishni qiyinlashtiradi.

M A V Z U G A  O I D  A D A B I Y O T L A R  S H A R H I
Inson resurslarini boshqarish va uni samarali rivojlantirish bugungi kunda raqamli iqtisodiyot sharoitida 

strategik ustuvor yo‘nalishlardan biri hisoblanadi. R. Kaplan va D. Norton tomonidan ishlab chiqilgan 
balanslashgan ko‘rsatkichlar tizimi inson kapitalining faoliyatga ta’sirini kompleks tahlil qilish imkonini beradi. 
Ularning yondashuvi inson resurslari samaradorligini to‘rt o‘lcham – moliyaviy natijalar, mijozlar nuqtai nazari, 
ichki jarayonlar va innovatsion o‘sish bo‘yicha baholashni nazarda tutadi.

Ya. Fitzenz esa inson kapitalining iqtisodiy samaradorligini baholash uchun Human Capital ROI, ya’ni inson 
resurslariga investitsiyalarning rentabelligi ko‘rsatkichini ishlab chiqqan. Bu model orqali xodimga sarflangan 
mablag‘lar qanday darajada foyda keltirayotganini tahlil qilish imkoniyati mavjud.

E. V. Shirinkina raqamli transformatsiya sharoitida inson kapitalini rivojlantirish metodologiyasiga alohida 
e’tibor qaratadi. Uning tadqiqotlari korxonalarda inson resurslari tizimining tashkiliy-texnologik asoslarini 
zamonaviylashtirish zarurligini asoslaydi. Xususan, u inson resurslarini klassik “mehnat kuchi” tushunchasidan 
“raqobatbardosh innovatsion kapital” sifatida ko‘rishni taklif qiladi.

Shuningdek, P. Drucker, G. Becker, A. Armstrong kabi yetakchi olimlarning tadqiqotlarida inson kapitaliga 
yondashuvlarning nazariy asoslari keng yoritilgan. G. Becker inson kapitalini shaxsga kiritilgan investitsiyalar – 
ta’lim, malaka oshirish, sog‘liqni saqlash xarajatlari sifatida izohlaydi va bu investitsiyalar mehnat unumdorligi 
bilan bevosita bog‘liq ekanligini ta’kidlaydi.

Mazkur yondashuvlar zamonaviy inson resurslarini boshqarish tizimini shakllantirishda nazariy asos bo‘lib 
xizmat qiladi hamda innovatsion, kompleks va ko‘rsatkichlarga asoslangan yondashuvlarning integratsiyasi 
dolzarb ekanligini ko‘rsatadi.

T A D Q I Q O T  M E T O D O L O G I YA S I
Ushbu tadqiqotda ma’lumotlar ilmiy adabiyotlar tahlili, mavjud nazariy modellar solishtiruvli tahlili hamda 

ilg‘or xorijiy yondashuvlar asosida tanlab olindi. Tahlil jarayonida kontent tahlili va konseptual yondashuv 
asosida inson kapitalidan foydalanish modellarining samaradorlik darajasi baholandi.

T A H L I L  V A  N A T I J A L A R
Shu bilan birga, “personal”, “kadr”, “inson resursi”, “inson kapitali” tushunchalari bizning fikrimizcha 

bir-biriga sinonim so‘zlar hisoblanadi. R. Kaplan va D. Nortonlar inson kapitali samaradorligini oshirishga 
ta’sir etuvchi balanslashgan ko‘rsatkichlar tizimi bo‘yicha ma’lumotlar bergan. Ammo ular shuni alohida 
ta’kidlaydilarki, yagona ko‘rsatkich barcha jarayonlar yoki tizim faoliyatini tubdan o‘zgartirib yubora olmaydi. 
Barcha ko‘rsatkichlar birgalikda qo‘llanilgandagina inson kapitalidan foydalanishda jiddiy o‘zgarishlar yuz 
berishi mumkin, deb hisoblaydi [1].

1-rasm. Inson kapitalidan foydalanishning R. Kaplan va D. Nortonning balanslashgan ko‘rsatkichlar modeli1

1	  Муаллиф ишланмаси

Yuqoridagi 1-rasmda inson kapitalidan foydalanishga oid asosiy balanslashgan ko‘rsatkichlar keltirilgan. 
Ular to‘rtta asosiy guruhga ajratilgan va har bir pozitsiya bo‘yicha tadqiqotlar olib borilgan. Birinchidan, xaridor 
nuqtai nazaridan; ikkinchidan, moliyaviy; uchinchidan, innovatsion; to‘rtinchidan, ichki muhit omili asosida 
o‘rganilgan va ushbu yo‘nalishlar asosida balanslashgan ko‘rsatkichlar tizimi ishlab chiqilgan [2]. 

2-rasm. Inson kapitalidan foydalanish ko‘rsatkichlari modeli2

Mazkur ko‘rsatkichlar tizimi nazoratni emas, balki inson kapitalini rivojlantirishga qaratilgan strategiyalarni 
ishlab chiqish, tashkilot doirasida individual shaklda o‘z ustida ishlash ko‘nikmasini shakllantirish, inson 
kapitalidan foydalanishning ichki tarkibiy tuzilmasini yaratishni nazarda tutadi. Bizning fikrimizcha, yuqoridagi 
modelni qayta ishlash orqali inson kapitalidan foydalanish ko‘rsatkichlari modeli sifatida taklif etilgan. R. Kaplan 
va D. Nortonning modeli to‘rtta pozitsiyaga tayanar ekan, bizning model beshta pozitsiyaga tayangan va 
beshinchi pozitsiya sifatida fan va ta’lim sifati qo‘shilgan. Fan va sifatli ta’limga e’tibor qaratmas ekanmiz, 
korxona va tashkilotlardagi innovatsiyalarni ishlab chiqish va ularni amaliyotda qo‘llashda muammolar yuzaga 
kelaveradi. Sababi, innovatsiyalar sifatli ta’lim olgan mutaxassislar tomonidan ishlab chiqiladi.

Bundan tashqari, har bir korxona va tashkilot uchun yuqoridagi ko‘rsatkichlar alohida xususiyat kasb etadi. 
Ularga ta’sir darajasini mustaqil aniqlash, inson kapitalini ham mustaqil tarzda rivojlantirish zarur bo‘ladi. 1996-
yilda R. Kaplan va D. Norton balanslashgan ko‘rsatkichlar tizimini ishlab chiqqan va undan keyin Y. Fitzenz uni 
yanada takomillashtirgan [3].

Yuqoridagi balanslashgan ko‘rsatkichlar tizimi yangi majmuaviy tizimga aylantirilgan. Fitzenz fikriga ko‘ra, 
inson kapitalini balanslashgan ko‘rsatkichlar asosida baholash orqali samaradorlikni oshirish mumkin. U 
tomonidan ishlab chiqilgan yangi tizimda uchta asosiy ko‘rsatkichlar indeksi mavjud:

Human Capital Revenue Index – inson kapitali daromadlarini ifodalovchi indeks bo‘lib, bu ko‘rsatkich 
ishchi-xodimning asosiy ish vaqtida topgan sof daromadlarini aks ettiradi;

Human Capital Cost Index – inson kapitali narxini ko‘rsatuvchi indeks bo‘lib, asosiy ish vaqtida yuzaga 
kelgan xarajatlar asosida umumiy daromadning nechog‘lik qismini inson kapitaliga sarflanishini aniqlashga 
xizmat qiladi;

Human Capital Profit Index – inson kapitali orqali yaratilgan foydani ifodalovchi indeks bo‘lib, xodimning 
asosiy ish vaqtida keltirgan foydasini aks ettiradi. Shuningdek, bu ko‘rsatkich asosida inson kapitaliga investitsiya 
kiritish zarur bo‘lgan xodim guruhlarini ajratish mumkin.

Bizningcha, xodimlarni tez moslashish qobiliyati, yangi innovatsiyalarni amaliyotga tez joriy eta olish 
salohiyati kabi ko‘rsatkichlar asosida inson kapitalini bir nechta toifalarga ajratish maqsadga muvofiqdir. “Yashil”, 

2	 Муаллиф ишланмаси

“Sariq” va “Qizil” rangli toifalar asosiy xususiyatlari hamda belgilariga ko‘ra farqlanadi va bu yo‘nalishda alohida 
ma’lumotlarni aniqlash mumkin.

E. V. Shirinkina fikriga ko‘ra, birinchi va uchinchi ko‘rsatkichlar yetarlicha aniqlik bilan yoritilmagan. U 
tadqiqot olib borgan tashkilotlarda xarid qilingan xizmatlar kategoriyasi mavjud bo‘lmagan, shu sababli, ushbu 
ko‘rsatkichlar noaniq tasvirlangan. Tashkilot foyda ko‘rgach, keyinchalik xarajatlar hisoblab chiqilgan [2]. Kaplan 
va Nortonning balanslashgan ko‘rsatkichlar tizimiga Y. Fitzenz tomonidan moliyaviy indeks qo‘shilishi orqali 
model yanada takomillashtirilgan.

X U L O S A  V A  T A K L I F L A R
Yaqin kelajakda yirik turistik korxonalar, tashkilotlar va hududlarning turistik salohiyatini aks ettiruvchi onlayn 

platformalar yaratilishi kutilmoqda. Raqamli turizm bilan bog‘liq obyektlar uchun yangicha biznes modellari 
ishlab chiqilishi orqali sohaga innovatsiyalar tezkor kirib keladi.

Yangilanishlarni qabul qilgan holda, turizm bozori uchun virtual makonda raqobat kuchayadi va 
raqobatbardosh onlayn platformalar o‘rtasida yangi munosabatlar shakllanishi talab etiladi. Turistik kompaniyalar 
ushbu raqamli iqtisodiyotga moslashadi yoki o‘z faoliyatini to‘xtatishga majbur bo‘ladi.

